
Naqqiut 

Akissuteqaammut ulloq 15.05.2019-meersumut taarsiut 

(Kalaallisut oqaasertaani iluarsiisuteqartoqarpoq) 

 

Uunga siunnersuut: Unammilleqatigiinneq pillugu Inatsisartut inatsisaata 

allanngortinneqarneranik Inatsisartut inatsisaat nr. xx, xx. xxx-mit 2019-imeersoq 

(Suliffeqarfiit aalajangersimasut siunnerfigalugit unammilleqatigiinnermik aqutsinermi 

Unammilleqatigiinnermi Ataatsimiitsitaliami ilaasortat inassuteqartitaasunut aningaasaqarnikkut 

tunngaviusunik allannguuteqarneq) 

(Inuussutissarsiornermut, Nukissiuteqarnermut Ilisimatusarnermillu Naalakkersuisoq) 

 

Akissuteqaat 

(Inuussutissarsiornermut, Nukissiuteqarnermut Ilisimatusarnermillu Naalakkersuisoq) 

Aappassaaneerneqarnera  

 

Siullermik Naalakkersuisut sinnerlugit ataatsimiititaliat siunnersuut suliarilluaqqissaarnera 

isumaliutissiinerallu pillugit qujaffigerusuppakka.  

 

Naalakkersuisut allannguuteqarnissamut siunnersuut allannguutissatut saqqummiuppaa, 

pissutigalugu Naalakkersuisut ataatsimiititaliap isumaliutissiinerat malinnaaffiginissaa 

kissaatigigamiuk taamaasilluni aamma kommunit peqatigiillutik Unammilleqatigiinnermut 

Ataatsimiititaliamut ilaasortamik inassuteqarsinnaagamik.  

 

Tamatumani allannguutissatut siunnersuut isumaliutissiissutigereerlugu §23s saqqummiunneqartoq 

nutarsarneqarnera imaraa taamaasilluni ersarissumik akitsuutit immikkoortitaarnissaat 

pilersinneqassammat, Atuisartoqarnermut Unammilleqatigiinnermullu Aqutsisoqarfimmi 

suliassaqarfiit aalajangersimasut suliassanik sullissinermi aammalu Nalunaarasuartaateqarneq 

pillugu inatsimmi ungasissumut attaveqaqatigiinnermut akitsuutit aningaasalersorneqarnissaannut 

akiliisitsisoqartarnissaa piumaffigineqarpoq. 

 

Allannguutissatut siunnersuutip kalaallisut allassimasortaani Naalakkersuisut oqaatsitigut 

naleqqussaassuteqarsimapput. 

 

Naalakkersuisut siunnersuutip allannguuteqarneri ilanngullugit pingajussaarneqarnissaa 

innersuuppaa. 

 

Taamatut oqaaseqarlunga Inatsisartunut kajumittumik suliaqarnerigisigut siunnersuut tunniuppara. 


